































































































































































































































































































































































































14. TOIYOLONA INDOK PORO

Dengan adek mesa toiyolo disangka Bongko. Inde Bongko e
biungmi anu mangkami mate indokna. lyamo anna kebaine bakarino
ambekna. Maka lekba omo ambekna rupa-rupami napogauk mdok
porona lako Bongko. lamo anna napoparampasan katdaml Jtau nakua,
"Indok poro-poro paek sangkandean pepuena sangkolak pekalettekna
Maka uncunuanmo balao anak porona angga ade si naosingngi anna
benganmi lako. Susimi adek tek e anna kuamo ana porona, "lta oi
appuk oi, kelak oi irrik oi".

Iya adek anna laympanndemo anak porona Bongko sinapairuk
uwai iyolo, maka sessekmo tambukna ponno uwai mane nabenganri
nande ciccik. Naitai ambekna samadokkok-dokkokna moiya Bongko.
Natambaz anna kutanai i nakua, "Makari iya anna cua-cuang tambukmu
anakku". Nacimbak anakna nakua. "Maka lanapandenak indokku
nabengannal’c\ iyolo uwai, iya anna bukkekmo mane nabenganrak nande
ciccik". Mangnga-mangnga ambekna anna mane sipakkada kalena
kumua umbai naanggak-anggak i inde anak e. Sia untambai omo
bainena anna kutanai i nakua, "Makakaria anna cua- -cuang iya
ta’{nbukna Bongko?" Nacimbak bainena nakua, "Aka dukak talasusi iva
aka angga uwai sinapora nairuk".

Masaei-saei maAlgkanna kebaine baru a/{nbekna susi liumi dio
kalena Bongko o. Nakutania omi ambekna nakua, "Ammu susi liumo
iko g\uk o Bongko?" Nacimbak omi ngkua, Smapue-puena% indok
poroku ketaek i kuiruk uwai nabengannak baccu nakaletteknak". Saeoi
ambekna mekutana liumi lako Bongko sapo mesa liumia pebalinna.

Umpeang polek lalan ambekna laumpakdean nakna, lanalabu illalan
pangngalak tamman, aka mareak taek la kebaine.

Nakuamo ambekna, "O, Bongko talao tama pangngalak”. Saei
tama ungkuaanmi Bongko, "Indemoko tek e kulaopa ummala uwe".
Labongimi takliimoiya sae ambekna. E, mengkalaomia dukak Bongko
lllalan mal pangngalak ummunduk lalan naolm angngenak bongngik.
Saeiko lako banua anna dio miya makloko-loko. Nakuamo Bon gko Iako
ambekna, "Ammu peeleinak kao ambek?" Mebali ambekna nakua, "Aka
labongimi kuita kukuamo lasulemite Bongko lako banua iye e". Pira-
pirangngalloi mangkanna nakuamo ambekna, "Talao metalakayu Bongko?"
Ummalaomi tallang ambekna anna passanni. Mekutana omi Bongko
nakua, "Ladiakaria tallang ambek?" Mebali ambekna nakua,
"Ladipalleongngi bale baialak kanakalami ulang". '

Mengkalao tongan omi tama pangngalak Bongko sola ambekna
metakayu Illalanni pengngalak tamman nakuamo ambekna, "Indemoko
tek e kulaopa ullelleng kayu dltaratalakavu”. Inde ambekna e takda
iya ulleleng kayu sapo umpadadi ria galamporan tallang. Iyamo
napeagi liu sae lako boginna na nasangami mengeliupi mantara
talakayu ambekna. Laoiko Bongko ummitai galamporan ria moni
nasanga ambekna mantara talal‘cavu.

Mengkalaomi umpelalan ambekna. Lakoi lalan ullambikmi Tomatua
urrengngek bale baialak. Ummalamo mesa lentek bazalak illalan
bakana Tomatua anna makkada nakua, Czkadang bakamu nenek".
Mebali Tomatua nakua "Lendusanni ampo". Napasusiliumi dio Bongko
ummola lalan o sapuranna bale baialak illalan bakana Tomatua Taek
naissanan Tomatua kumua purami bale baialak illalan bakana aka nak
alaioi Bongko mesa nasolonni oi tama bacu. lIyamo anna montong
maban-dakna nasakding. Taek masae anna ullambikmo banua, nakuamo
muanena inde Tomatua e, "Akara butau-tau butolono-lino lellek buteleR
andara dua”. Nacimbak bainena tonasicurusan Bongko nakua, "Benna
dukak lasae iya, kasisik anna tamelomban". Iyato anna mammakmo
peande tau o ummalami nacu sabuakna anna patappai i rokko,
napolalan mate. naruikmi rekke salu anna lammuk i bangkena Peande
Tau. Bongko polek torro dio banuanna Peande Tau.

Makbelakmi Bongko anna cuk i dalle, natananni boyo sola babak.
Kendekki dallena sola boyo anna babakna nalammuk sitonda batangmi
sauk salu anna itai tau napolalan sae umpellambik ik i. Sabongi
mangkanna budami tau sae umpelalan i kumua umba nangei mengkalao
batang dale dilammuk sauk. Sia nalambikmi tau illalan ulunna salu.
Napengkamatangngi lako, e Bongko ria makloko-loko illalan banuanna.
Naissanan asanni tau kumua batang dallena ria Bongko sulemi lao
umpaleleanni lako tomaktondok.

Umbawa polek angganna Bongko membulawanna anna
mempacuoanna. Sugikmi, tomakakami Bongko illalan ulunna salu.
Utambai asanmi satondokna anna siulukna tama ulunna salu aka
Lamakbuakmi. E, narangngi dukak ambekna kumua sugikmia Bongko
ilalan ulunna salu. Mengkalao ambekna tama. Saei tama nakuamo
Bongko, "Lembak bakbakik ambek". Aka mangkaasan dialai sali illalan
bakba. Tappana mentekka tama bakba citongka sali tobang rokko uwik
banua ambena piak ulunna napolalan pakde penawanna.



15. TOMASE-MASE

Dengan adek mesa toivolo disanga Tomase-mase, dipadiong
salian tondok banuanna, taek dipasola illalan tondok. Iva anna
denganmo adek tau mancunu tedong baccu bai illalan tondok laomi
dukak langngan umpecuak i aka siditawai liu sapo iyato bale 1aekna
naporai tau kamban o. siara iko napokadamo tau nakua, "bakde adek
docinna Tomakaka anna suai lao umpelalan i sapo mui lallanna taek
toi dengan naita. Nakuamo adek Tomakaka, ”Alakoak gandang mmu
paczczk i anna sae asan tau mekutana, sapo nakuamo sabuakna
Tomakaka lako, "Makpacicik tau aka baccu benna sae umboko tedong
docinna Tomakaka samaik bongi. Cuccukmi allo lao kipeang sapi mui
lalanna taek toi dengan kiita. Dadi, iya anna makalek bongngik
menannari asankik sae, muane, baine anu ladipairuk asankik". Cibungkak
i masiang inde asanmikiak.

Cibungkak tonganni maszang sae asanmi tau, dzpatrukmt lako.
Mangka asanni ummiruk makkadami Tomakaka nakua "Angganna
lalan muolaak i pecuak manappai lalan tedong umbak akatok o ammu
itaiak lalanna o". Naola asan tonganmi tau, sapo taek dengan naita.
Nakuamo Tomakaka nakua, "Sae asan miraka te rupatau muitaak e?"
Nacimbak anak nakua. "Denganpi kao mesa tau taek dio rengan kuitan,
Puang'. Nacimbak Tomatua, nakua, ’Bennannara iko icin taek dio
rengan muita, Utok O?" Nacimbak dio anak o nakua, "Tomase-masepi
taek dio renngan kuita". Nakuamo Tomatua iko siamo iko cu Utok o
lao ummalai o".

Saei rokko dio tongan ria dukak Tomase-mase marasan membaya;
bava’\ lako sakde banuanna. Mekuatanami Tomase-mase lako dio anak
o nakua, "Makakriko ammu manianna sae le, Utok?" Nacimbak nakua,
"Saekik kutambai. la laokik adek langngan tondok, aka napopetambaiﬂik
Tomakaka". Mengkalao tonganmi langngan tondok umpenduppai Toma
Nakuakanmi Tomakaka, kumua, "Anu te nangei kopopetambaiko e, aﬁa
ivato tedong doci kutoban o pakde dua bongi naboko tau". Nacimbak
Tomase-mase, nakua, "Anu kao Puang, iva anna dengan ewananna tau
pakde anna kao nasua umpeangngi sikupakcindoan kao iyolo. Sidi-
bengannak kao manuk anna barrak Puang kuande angku mammak
mapia napolalan mapia pangngimpingku". Nakuamo Tomakaka Pasuszmt
tok o, anggaria saemoko to makalek bongngik o umpokadaannak"
Nacimbakmi, nakua, "lya, Puang".

Saet lako banuanna unnasumi barrak pambawanna anna uncunu
manuk. Manasusi, ummandemi anna mammak rokko. Tangngai bongi
mangngimpimi ummita mesa Tomatua kallandong bulu arena sae rok 0
bakba buana ungkuakanm "lya anna makalek bongngik lako rokko
biring salu umpelalanm aka illalanmicu tedong doci nasangkek toboko
napadiong uwai". Taek masae anna cirambanmo, umpengkilala-lalaimi
pengngimpinna. Tappana cibungkak masiang mengkalao tonganmi
Tomase-mase ummunduk biring salu nacuroanni Tomatua. Saei tama
salu naita tonganmi tedong doci dipasilaM tok kayu. Madodong mi
aka duangngallomi taek ummande reu.

Tappa nabukaimi porinna diamai tok kayu anna rendenni illalan
mai anna pande-pande ummola lalan. Deak i narenden tarruk mi lako
banuanna Tomakaka. Ummarre-arremi tau ummita Tomase-mase sae
umbawa tedong metawa-tawami Tomakaka ummita tedongna. Ambok
ciccik pakde kela taek Tomase-mase manaranng umpeangngi. Nak
alasiami anna patamai i tobanna. Mangka i untambaimi Tomase-mase
langn§an banua sola bainena. Ditosaemi sabongi dicunuan bai sola
mq\nuk Mangkai ummande makkadami Tomatua lako Tomase-mase
nakua, "Pirari lanasaroiyanko Tomakaka?"

Nacimbak Tomase-mase nakua, "Taek kao kuissanan, Puang.
Puangku ritoiyo laummissananni o". Nakua Tomatua kumua, "Umbai
lamapia ke dibenganko mesa indok tedong ". Nacimbak Tomase-mase,
nakua, "Umbai buda sagali. Puang. Kepenawangkurakao Puang, mui

takamase- maseimok dorekmok". Makkada Toma%aka na@ua "Sitongan
na taek kukua lakusaroika, sapo karantangan buaku anna pakﬁamaseku
lako kalemu sola bainemu ada malanak muitakan tedongku pakde
nabawa tau'".

Nakuamo Tomase-mase, "Ivake sus:mtto Puang o kutarimami
karantc/z\ngan buata sola pakkamaseku lako kaleku". Sule polek Tomase-
mse lako banuanna sola bamena umbawa tmesa tedong inanna/indok
tedong pakkamasena Tomakaka. Dorek-dorek tongan lako lalan sola
bainena. Takda iko masaei mangkan na anna kaleleanmo zva lako
padang mambela kumua dengan ria tomanarang umpeanng akan-aka
kepakdei.

Sanga maksirrak toiyolo saemi petambanan Tomaraya iyao Bone
umpekutanaan tomaranng umpeang aka-aka ke pakdei. Meku- tanamt
inde sabuakna Tomarava Bone lako tomaktondok. Nakuaanmi tomaktona'ok
kumua, "Tondok iyamo tek e nanget lfomaranang, sapo dio salian tondok
banuanna. Mapia ke tarruk rokkokoak i". Sia makburoromo asunna
Tomase-mase, napolalan curun rokko lztaz untammui [ anna kuanni,
"Mazkoak i anta iyao banua makloko- loko". Mattanni paklokona,
mekutanamz "Tomase-mase, nakua, "Aza tappakra inde tapolalan sae
umpellambik inakke?" nacimbk mi nakua, "Nasuakan Tomaraya Bone
lasae ummalakik aka napekareba kumua manarangkik umpeang aka-
aka kadenngan ewanan pakde Nacimbak Tomase-mase, tonganricuiyo,
sapo takpikiak lalao temo aka taekpa dengan nande-kupatoka nanaande
tomakdapokku ke lekbanak. Lacumakbakptkzak iyolo, kaluak i diballaimi
anna mane dicuk i dalle, andorak anna ditananni boyo".

Taek masae anna sae poleomo sabuakna Tomaraya dio Bone
utambai i aka nakua anna taek liumo inde sae todisua ive. Nakuamo
Tomase mase, "Lasusiria inde e, Inde toiyolo sae e lazvolomokoa iko
lako anna torropa iya inde solamu to mane sae, aka taek lakuita lalan
lako kemupissanniak sule. Lamangkapi ditarakde dalleku angkimane
mengkalao sola". Lekbai toiyolo sae nakuaomo Tomase-mase, Makalekpa
kitaak anta mane lao sola kemangkami ditolesan tedongna indokmu
ak".

Maslang tonganml lazo saemia tau nakua, "Bonnok mia indok
tedong citokek dio cuan". Nakuamo Tomase-mase tasampanpiak i anta

mane mengkalao. Mangkai mengkalao ronganmi ummunduk lalanna
tosae iyolo metamba. Mareak reakmi illalan penawanna latarruk. Sia
nakuamo ungkuaan Tometamba, "Yoloolomikiak i, aka lalempangpak
kao sappaik”. E, lamencuyomia Tomase-mase. Undondonan kalena
rokko sarambu Tappaz rokko, bokokna ria karekak nangei sae rokko
Nakuanni karekak, naku, "Anna iko-iko le Tomase -mase. Umbariko
lamuola?" Nacimbak, nakua, "Lamencuyonak, aka lalaonak langngan
Bone umpeangan bulawanna Tomaraya anna innang taek lakuita,
lamasiriknak". Mebali Kareka, nakua, Rongkokmu ammu dondon inde
sarambu. Pamattanni penawanmu angku pokadaanko nangeinna bulawanna
Tomaraya Bone. Iya ammu saelako Bone pakpecuakko langngan tanete.
Dengan cu Tabang kamai iyaomo nangei bulawanna Tomaraya Bone
nalamun tau napucuk bulu ponno bulawan illalan. Anggaria kedengan
aka nabenganko. tedongraka ewanan sengak raka lempangko inde
ammu tampeannak kao dukak birangna anna lakinna mesa ke tedongra”.

Mangkai urrangngi pakpakartkdtkna Kareka mengkalao siami
lako Bone lao ungkali bulawan dio tok Tabang kamai ivao taneta.
Ullambik lakomi lalan tometambana Tomaraya Bone. Saei langngan
tanete ummita tonganmi Tabang Kamai, nakalimi sia naitamo bulawan
tasak dipucuk bulu dipaillalan pacci. Untambaimi sabuakna Tomaraya
Bone anna bullei lako banuanna Tomaraya. Membelapi anna itami
Tomaraya Tomase-mase sae umbule patti nangei illalan bulawanna
naboko tau. Dorek-dorek tongan Tomaraya ummitai nabillangmi pacci
nangenna anna alai illalan mai simesa-mesa. Tak mammo dengan pak-
de, montong asan illalan ungngei angnginanna.

Tappa nall\cuamo Tomaraya Bone lako tomase-mase, nakua,
“Lakukamaseiko sapiakna ewanan inde Bone anna saptakna sabuaku
lamu bawa sule lako tondokmu". Nacimbak Tomase-mase nakua, "Anna
buda sagalai ra iva Puang." Nakua Tomaraya, "Tarimami tok o aka
rantang buaku ummitako sae inde Bone kambellengan lau?" Dorek-
dorek Tomase-mase sule lao umpellambik | tondokana lakbi-lakbinna
bainena natampe babang mesa-mesa dio banuanna. Mangnga-mangnga
tau ummita Tomase-mase liu umbawa ewanan dio mai Bone.

Taek masae anna ullambikmo sarambu nangei Kareka umpacudui
umpaitai i nangeinna bulawan nabuni toboko dii Bone. Lempangmi

rokko lao siita Karekak. Napatorroanmi dua tedong, mesa tedong
birang anna mesa tedong laki napasola ewanan sengak. Dorek- dorekmt
dukak Kareka ungkambei i. Mangkai nakuamo Tomase-mase lako
Karekak 'Latarrukmok kao a7ca masaemi lekbangku". Nacimbak Karekak,
nakua "Mandak roko iko lako lalan, le" | Mengkalao siami Tomase-
mase umpatarruk penonokna. Saei lako banuanna, dorek-dorekmi
bainena ummitai sae umbawa ewanan dio mai Bone, tedong, sabuak
anna ewanan sengak.

Ummallimi banua kamai, ummalaimi uma kaluak anna paﬁekdek
alang la napangngannai parena. Dio asanm rengan pakkuf\a penawanna
nasicuruk imi bainena kumua lamakkurruk sumangakkik langngan
Tocumampata dka nabengan mikik kamasannangan, kasugisan. Latapakbuak
i angganna inde ewanan e picungngallo picubongikikik launcunu sanda
saracuk anta tambai asan angganna sakdokdoranta, indo ambekta,
anna satondokta anta makmasannanﬁ sannang pada-pada susikik tomesa
indo mesa mabek illalan te tondok e.



16. TOMENGKARANG UMA

Dengan pissan toiyolo mesa tau lao menonok-nonok ussaleleoi
penawanna. Szarat)?o ullambik mia tau buda marassan mallekok illalan
uma. Tappa lakosiami mekutana lako to makuma nakua, "Lamarika
kekupamolo: i saromu?" Nacimbak to mak umma nakua, "Aka iko anna
gannakmo saroku. Iya kela takpa gannak saroku lamak aRaria kemupamoloi
i". Nakuaomo inde tau e, "lya anna kua cuk o kutarrukmo inde |
liu e".

Taek membela naolai anna ullambikomo to_merassan mantepo.
Mekutana lako to mak uma nakua, "Lamalanka kekupamolo: i mantepo
saromu?" Nacimbak to kesaro nakua, "Iya kela budai nande kibawa,
kela siruai tack makaka ekmupamoloi i, sapo taek sirua nande kibawa
dadi umbaki piran-piran gpa Maktarrusan omi te tau e umpatarruk
penonokna. Taek masae lako anna ullambik omo 1o massalo. Torro omi
mekutana lako to kesaro nakua, "Lamalarika kekupamoloi i massalo
saromu?" Nacimbak to kesaro nakua "Takmo manggik aka lamangkami
teiye e".

Lekbaomi inde tau e menonok-nonok ussaleleoi penawanna.
Sacuran-curanni maklmgka ullambik oml Jo makkambik tedong. Torro
omi kemutana lako nakua, "Mak akako Utok?" Mebali inde to
makkamblk e nakua Mengenak umpadadi tombang tedong, Ambek".
Nakua omo inde tau e, "Laku pamoloiko anakku anu pareria lamuambok
ke kaluak i tangngia tombang tedong. Anggaria laon}\okoungkuak ap
indokmu bergannak adek banne mesa kandean lakuambok rokko

tombang tedongku aka mangkami kupadadi. Ambok lanangei ummiruk
tedongku, sapo kaluak ria iyamo nangei laku pangngurrak i banne".

Mengkalao tonganmi inde to makkambik e lao umpellembik i
indokna. Saei lako umpelaumi banne mesa kandean lako indokna anna
mane sae umbawak an banne tomatua to ussuai. Tappa nak alami inde
banne e anna urraki rokko tombang tedong. Mangka [ mangngurrak
nakuaomo inde tomatua e lako to makkambik tedong, nakua, "lya anna
matasakmo te paremu e saemoko umpa issanninak angku lao ussolak
anko makkarmgngzk Pira-pira bulanni mangkanna mangngurruk matasak
tonganmia parena, mariri-riri mia buana'.

Taek masae anna lelemo kumua matasakmia parena to makkambik
tedong. Mengkalao siami inde tomatua e lao umpellambik i to mak-
kambik nengenna pare matasak. Saei lako, e dio tonganmia to matambtk
ummampai i umbawa rangkapan lanakpake, lanaoyong mepare. Lako
siami uma (tombang) duai anna pollok i mal&armgngtlk Menge siami
mepare menge siami umpalao mata peparena. Mangnga mangnga te
to makkambik e ummita dalame pepareanna aka takda iva dengan
tandak anlalan rangkapanna.

Mangka oi nakettek sukun oi sue diomai bulinna. Angga sappaik
SN % .
anna cikumo patak pakl?armgngtk na. Nakuamo te tomatua e, "Bawa
" "N » r " . .
asan mi te pakkaringngikta lako banuanmu. Anggaria lamukuakan
mdokmu kumua iya anna manasumo adek pakkaringngik lapada-
padaktk ummandei. Anna latatawak an duka lako santondokta illalan
tondok sicuruk paknasunta". Anna kemeparemoko lamukuak an Ambemu
kumua, "Latapakekdek adek mesa alang kamai ladipangngannai pare
kemarekkok mi, kemangkami diarrak i. Anna lasae tonak umpatamakanko
saroto mepare. Dorek-dorekmi inde To makkambik tedong e, dorek-
dorek toi dukak tomatua, indokna anna ambekna.

Pira-pira bongi i mangkanna ummande pakkaringngikna matasak
kalembumi parena. Laomi ummalluk sarona anna sakdokdoranna sola
santondokna anna sae asan umpepareanni. Umpaissanni toini tomatua
umpacudui umpadadi uma. Nalambik i pangngallukna sae asan tonganmi
sarona, sakdokdoranna anna satondokna sola inde tomatua e. Napollok
polek mepare. Menge siami mepare mengetoimi muane umpolik i
peparena anna bawai lako patak nadenak-denak. Dengan toimi umpa-

tarruk i napakendek lako lantang pare. Nasabu-sabu tongan Dewata
Tociboyong te to makkambtk e aka ponnomi lantang parena iva budapi,
dikkikpi denak-denak lako patak, dtk%tkpl pangngallo lako pakrantean,
umbapi mangkanna nabengan ti meparena, sarona, sakdokdoran na
anna satondokna.

Sappek asan sadangna tau ummita parena To makl?ambik, lakbi-
lakbinna satondokna. Mangnga-mangnga tau kamban ummitai keung-
kilalai i pepacuduanna Tomatua lao babang ussaleleoi penawanna.
Iyamo tek e nangei marru mangnga- mangnga tau aka bungakna angga
laumpadadi tombang tedong To makkambik umbanakua anna padadt
pengngurrasan pareri Tomacua. Inde Tomatua anna To makkambik
e masannangmi penawanna mapiami kacuoanna aka budami
kammandeanna sugzkm1 Napolalan kendek illalan penawanna te Tomatua
e nakua lako To makkambtk "Temo nasabu-sabumikik Tocumampata.
Iyamotok o mapia ke makkurruk sumangk}zkelangngan Puang Matua,
To umpadadl langik, lino anna angganna issinna susinna rupatau anta
masakke manaman kembeak rupatau umponnoi lino".

Ummambak polek sakdokdoranna, satondokna anna raputal-
langna anna memalak sarapu makkurruk sumangak langngan Dewata
naindoi Tokealuk.



17. TOIYOLONA SUNDIDI

Dengan mesa toiyolo disanga Sundidi. Iyato anna saemo rokko
Rantebulawan umpeangmi baine lanapobaine. Lao ummusik anakna
Indona Rante bulawan. Matana diong napollokmi umpadadi belak.
Marassan i makbelak denganmi tau naita sae kumondong-kondong,
mekutanami inde tau e lako Sundidi nakua, "lyate kungei sae e aka
lasaenak umpekutanaan adak. Umbai dengan tau taissanan untarruk
adak?" nacimbak Sundidi nakua, "Dengan sapo iyao banua". Langngan
tonganmi banua umpellambik ik i. Saei langngan mekutanami Adak lako
nakua, "Makakari ammu sekak-sekak sae?" Nacimbak cu Takkroko
nakua, "Diulaknak aka mangkanak umpaatei solakuanu ussialaikan
uwai".

Nakalami Adak Takkaroko anna bawai langngan alang nabuni.
Saei To paulak tekmo ummita Takkaroko. Lekbai sule Topaulak
mekutanami lako pasananna Sundidi diona adak kabeasaanna Kondo
Sapata, uwai Sapalelean Uma Tadisapa Belak Tadikatoananni, Nacimbak
pasananna nakua, "Adak kabeasaana Kondo Sapata disanga "Adak
Pampuli Tedong” kalembasanna iya anna papateankik dipatei toikik
dukak. Kemabokokik ditattakkai palak limanta keussolaankik bainena
solata dipoloi ulu lasota. Iyamo cu nangei dibuni Takkaroko o anu mane
ladikombongan dio Lantang Kadanenek. Laditamai Indo Kada Nenek
tama Aralle anna Indo Litak lako Tabulawan. Makalek lurekkeko
Bamban untambai Indona Bamban Sukbuan Adak". Nakuamo Sundidi,
"Maka susi cuk o Puang o, lapura rupatau, taek kembeak rupatau inde
palluangna Kondo Sapata’. Nakuamo Sundidi, "Denganrika lalan anna

dipasondai Adak Pampuli Tedong o mendadi Adak Cua Tammate Mapia
Tangkadal?e? !

Nacimbak Indona RanteABulawan na'lzua. "Sandakki mupozada
lalanna". Nacimbak Sundidi nakua, "Susi inde Puang e ia disanga Adak
Cuo Tammate mapia Tangkada’ke, iva kedengan tau papatean disembangan
mengngek dipurrusan daun baranak. Kepapateanni dipopassorong
serealak tedong, baccu sampulo dua tedong, sapulo tedong, annan
tedong. Susi toi dukak toummalai bainena solana dilongkok, dlpalulako
lentek tedong, dibatta biccik na dipalulako biccik bai baccu bzcc:k
tedong. Kedengan allakta pellembangan, pak tondokan anna lako
padantau dipasicuruk kasalaanna iyamo anna denganmo kebeasaan".

Dibatta biccikna tau dipalulako biccik tedong, dibatta biccik
tedong dipalulako biccik bai dtpalulako biccik manuk. Iya ke Tosarpu
(illalan kesarapaan) kedengan kada pakumbuan kada pamolena anna
pemali umpasilalla talinga uwase. Nakuamo lndona Rantebulawan,
"Icin tonganmia mapia anakku. lyanna makalek laokik lako Bamban
ammu culasanni inde kebeasaan e anna pomarumboi rupatau". Masiangngi
lako lekba tonganmi dual lako Bamban Indona Sukbuan Adak,
napokadaanmi Sundidi lako kumua, “Iyacu Takkaroko o iyao alang
dibuni". Sapo dengan kadanna manincunna anna mekutana kebeasaan
nakua, "Taek cu tangkadake napozembeak rupatau”.

Nakuamo Indona Sukbuan Adak (Bamban), "Dua bongi temo
makmesamikik illalan Lantang Kada Nenek (Rantebulawan) naillalanpa
ammu mane po?cada asanni angganna issi penawaanmu anna disicimba-
cimbangngi manappa’.

Dua bongi i mangkanna lao tonganmi Sundidi lako Mambi. Saei
tko lako dio asanmia Tokeadak. Makkadami Indona Sukbuan Adak
nakua, "lIyolona anna ladikaccu inde bisaranna Takkaroko e denganpi
kada lanapembuangan Sundidi manincunta ak e". Nakuamo Sundidi,
"Laussangaipak kaleRu Tomampuk. E, nasicuruk-curuk [ angganna
Tomakkombon g".

Mekutanamt Indo Litak dio mai Tabulawan lako Tomampuk
nafcua "Aka tappakra lamupokada temo Tomampuk?" Mebalimi Tomampuk
nakua, "Sust inde e, ivato anna mane sae rokko Takkaroko o sekak-
sekak nakutanai Puang nakua makakari ammu sekak- sekak sae sapo

nacimbak Takkaroko nakua, "Sekak-sekaknnak sae anu diulaknafi,
mangkana'lz umpatei solaki anu ussialaikan uwai. Naaolalan nakala
Indona Rantebulawan napalangngan alang nabuni. Kukutanai Puang
sapo nakua, "Ladipatei dukak kemangkami dikaccu bisarana". Dadi
kukuamo, "Umbanakua kediasondai i Adak Pampult Tedong anna
dosolonm Adak C uo Tammate, Maipa Tangkadake"' Nacimbak Indo
Litak kumua, "Pokada manaAppal aka kalembasanna disanga Adak Cuo
Tammate, Mapia Tangkadake?"

Kukuamo polek, "[_va kalembasanna disanga Adak Cuo
Tamate, Mapia Tangkaa’ake susinna kepapateankik dilongkok lentekta
sapo dtpalulako lentek tedong. Dengan toi disanga disembangan
rengngek, maksokkon dua pulo appak tedong, sapulo dua tedong, annan
tedong anna dengan angga mesa tedong". lya ke sisakkakRik padanta
rupatau kedibisarami, Tosala makrenden tedong, mubelle bai dikuamo,
"Makrenden tedong mebulle bai". Mangkai urrangngi kada narete
Tomampuk diona Tomakrenden tedong anna Tomebulle bai nakuamo
To amkbisara, "Torro iya engkokma, tadipacittene ia batangna kalem-
basanna dipatorro bainna sapo sipasule iya tedongna'.

Dengan duka dtsanga 'Mekayun manuk, dengan kada pamolena
ketosirapu. Dengan kada pakumbun anna pemalikik umpasilalla talinga
uwase. lya asanmo tek e disanga Adak Cuo Tammate, Mapia Tangkadake,
Ambek e". Nasicimba-cimbacimbangnngimi angganna Tokeadak anna
mane alaanni kada sicuruk kumua, utarima mapiarika kada nasorong
tomampuk laussondai Adak Pampulal Tedong mendadz Ada Cuo
Tammate, Mapia Tangkadake takdaka? Mangkai nakeme-keme manap-
pa rumbanni Tokeadak nakua, "Ditarima mapiami kada nasorang
Tompuk Dadi napollok temo Adak Pampuli Tedong takmo dipake aka
disondaimi Adak Cuo Tammate, Mapia Tangkadake". Mangkai dipadakdak
Adak kumua, "Temo disicuruk-curuk i umangkak langngan Tomampuk
aka ladisondai sanganna mendadi "Londong Dewata".

Mangkai polek disicuruk-curuk i umpa,lze A(/I\ak Cuo Tammate,
Mapia Tang kadake dikaccu bisaranna Takkaroko kumua taekmo
dipatei, sapo ladirokkoi sarealak baccu dikua dua pulo appa ulluna
tedong nasakbik i Indona Rante Bulawan, Indona Kada Nenek, Indona
Sukbuan Kada Nenek anna Indo Litak.



18. TOIYOLONA BULU PALAK

Den mesa tau yolona disanga Bulu Palak. Barinnikpi disanga
Tadokdong. Inde Bulu Palak e lao makpasak sola siulukna. Lakoi lalan
ummitami pakbalukan nakuamo, "lamoka te dzsanga Payuk toumpaden
kasolangan lako kita". Naparampomi adinna lako tomatuanna allo
iyatok o kumua iyamoto Payuk toumpadengan kasolangan lako kaleta.

Bongi zyatok o dtpamammakml Jio uwik banua sola tedong Pira-
pira bongi i iako umpelaumi unak penawanna tomatuanna aka mapakdtkmx
penawanna dipasola tedong. Umpelaumi kinallo lako tomatuanna aka
lalao umpopawa penawanna, lao danggang tama mesa tondok disanga
Lapande. Iyate anak e torromi illalan Datak sola tomatuanna anna
umpelau kinallo lanabawa. Nabenganmi barrak tomateanna sacucuk,
limangkalebu tallumanuk.

Mengkalaomi ungkaleppek kinallona sola tallumanuk nabenganni
tomacuanna. Pirangngalloi maklingka Lapende, umperangngi-rangngi
imi Iallumanuk nabawa eh anna maktotiokmo iya dadimia anak manuk.
Makkadami lako anak manukna nakua "Andemi sapulo lisekna." Taek
masase mangkanna anna puramo kinallona. Makkadamz Bulu Palak
lako anak manukna nakua "Sandakki adek ummunduk rekke lentekku".
Kumondong manukna rekke lentekna, guncukna tarruk langngan palempena.

Nakuamo Bulu Palak, "Tarrukko langngan bobongku." Saei
langngan botto ulunna iyao bobonna'. Nakuamo Bulu Palak,
"Paktottorokko". Maktottorok omi manukna Nakua polemo Bulu Palak,
"Paktottorok poleko anna sae tau tapokaunan Maktottorok tongan omi

napolalan sae tau napozaunan. Nakuamo Bulu Palak, "Paktottorokko
anna sae tedong." Maktottorok tongan omi iya sae tedong. Nakuamo
"Paktot-torokko anna sae pare". Maktottorokk omi iva sae pare.
Nakualiumo dio o, dakok-dakok maktottorok manukna napolalan sae
asan angganna rupanna ewanan. Taekmo dengan aka napeang Bulu
Palak.

Iyato anna ummitami Bulu Palak budami ewananna, budami
tedona jio pasang, ivate Lapande e dinagantanmi lao menjiok rokko
salu Dailik. Iva anna la lendukmo allo sulemi jio mai urramba tedona.
Iyato tai tedona Bulu Palak o ponnomi jio tondok Datak (Curio).
Dengan pissan anna lao siulukna rokko salu Dailik unjiok tedona
ummitami kedadian ivatok o. Umbai iyamocu siulukta randan sugik
jiong. Allo iyamotok o narikmi tau tama Lapandek aka suppt?cmta
katomakakaanna.

Sulemi umpameang tangn}gak morai laumpatei Balu Palak.
Ungkabuccuitangngak anna makkada nakua, "Launggaragakik mesa
Duni iyato lesiruanna nageni illlalan. Latapakamonnik indana salokkak
sagali illalan". Mangunggaraga Duni sisonda-sondami cu siulukna
tama, sapo innang mangkami nasukak-sukak, Nakua, "lya ammu
siruamo Bulu Palak naita sirua tonganmia. Tappa diporimi malea rara
Bulu Palak, nasanga to Dawa, "Nasalembek malea rara". Mangkai
dlport Bulu Palak napabawaimi salu Lapandek; taek masae anna saemo
klako Tasik Jjio Pare-Pare.

Iyato anna saemo lako banuanna Bulu Palak manukna nakuamo
Lapandek, "Rappa asanni baran-bargnna Bulu Palak". Sapo naita
manukna Bulu Palak sola asunna. Nakuamo Lapandek siulukna Bulu
Palak. "Paktottorokko anna sae tedong". Maktottorok tonganmi iya sae
tedong. Nakuamo, "Paktottorokko anna sae tau dipokaunan”. Maktot-
torok omi iya sae tau napokaunan. Nakuamo, "Paktottorokko anna sae
pare". Maktottorok omi iya sae pare, sae awang". Saei lako natadeakpi
cu siulukna nasanga.

Ummalami tanduk bai anna untettekllc\t panik manukna Bulu
Palak. Natoi panik kairinna anna makkada nakua, "E, tvate panik
kairimmu e". lyato anna ummitamo Lapandek kiarak szpakkadamt
duai manukna sola asunna nakua, "Talao urrundun Puangta." Ummalami

kada socuruk anna mengkalao urrundun Puangna lako Tasik Pare-pare.”
Saei lako Pre-Pare nasanga toivolo kumua, "Ummita mambelami
Puangna tama tangnga tasik". Stpakkada?cadam: manukna Bulu Palak
anna asunna, nakua, "Tkomo (asu0 lao ummaea Puangta tama tangnga
tasik ammu bawai illalan mai". Mengkalao tonganmi asu tama
umpellambikik i sapo taekria nabela umbawai illalan mai. Sulemi
illalan mai asu sae umpo?cadaan Manuk nakua, ’Kttamo lao tama
ummalai aka takda kao kubela kubawa illalan mai".

Manciak tonganmi manuk tama tangnga tasik lao umala Puangna
anna bawai illalan mai biring bondek. churuk to:volona tomacua
nakua "Mesamora olhkna Bulu Palak Cikado-kado jio kalena".
Nakuasiamo asu lako solana (manuk), "Maktottorokko anna sirun-
dunnan sule batang kalena Puangta". Maktottorok tonganmi napolalan
sirundunan asan sule batang kalena Puangna. Nakuamo asu, "Maktot-
torokko anna mekmeun asan balulana Puangta"”. Maktottorok omi
manukna iya mekmeun asan sule balulana Puangna. Nakua Pole omo
asu, "Maktottorokko anna cuo sule, menawa sule Puangna. Nakua omo,
Makiottorokko anna membangun jio mai Puangta”. Maktottorok omi
napolalan millik membangun Jjio mai Puangna.

Iyato anna milikmo makloko Puangna, sicuruk toiyolo tomacua,
sirakak-rakak tallumi asu, manuk anna Bulu Palak jio biring bonde,
sitangisan susi to umbecingngi tomate. Mangkai adek tok o sule asanmi
Jjio mai Pare-pare, umbawami to dipakpengnginna illalan Duni anna
lammuk i jio allakna. Sigeri anna Endekan, iyato napakpengangei
ulukna illalan Iyato angngenan iyatok o sicuruk toiyolona tomacua,
iya anna dengan tau lao lako padang Bugik, disimpurruk rea, ke sulemi
tau dibukaimi sule.

Iyato anna saemo sule Bulu Palak jiomi Pare-Pare urrempun
asanmi angganna anak daranna illauk Datak (Curio) Jio banuanna
anak daranna Sipakkada-kadami _anak daranna nakua, "Parannumok
tek e lako siulukta Lapandek, aka saemok sule siita anak daranku.
Anggaria pamatanmi to penawanmu, aka lalapmok kao rekke Langik.
Torromokoak iko mentolino, torro tolino”. Bongi i lako sipakkada-kada
tallumi asunna anna manukna. Denmt nasanga toiyolo tomacua tolekba
mangngnaung, toboko lasae umboko tedong, sapo narangngi tomaktondok

ivao banua. Naperangngi i marassan sipakkada-kada cu toboko
o, nakua, "lyaraka inde tedong la tabawa, i_vara,IEa te toiyolo". Pirami
kumua "Ivamote toivolo tabawa, aka iva anna cu tedong tabawa taekno
la masae, sapo iva anna iyate toiyolo kira-kira napo-manak bacikta.
Lakendekrika Langik Bulu Palak natoro tolino.

Iyamotok o iya anna dengan kumua, "Kendekmi langngan Langik
Bulu Pala sola manukna, torro cu asunna anna anak daranna. Makrio-
riomi cu asunna Bulu Palak sola manukna. torro cu asunna anna anak
daranna. Mikrio-riomi cu asunna Bulu Palak umparandan Puangna
lalambun tama Langik. [vamo nasanga tomacua to torro tolino, dengan
polek disanga Bungak, dengan disgnga Sadang, dengan disanga Pak-
batangan, dengan disanga Manuk baccu Passiko. lya polek anna
dilambik mo Passiko ke bulan-bulan tallu simangngalai uwai lalan. Iya
dukamo disanga, iya anna tonang to disanga Pakbatangan anna
dengan tau mantanan-tanan, nakua tomacua, "Taek dadi parena’.
Iya toimo nasanga tomacua, "Ke marompai disanga dukak Makarrak

19. TOIYOLONA KODO ANNA KORONG

Pissan dengan mesa toiyolo Kodo anna Korong. Nal?ua Kodo
lako Korong, "Talao untanan punci, le" Nac1mbak Korong nakua, "Ivo,
talaomo". Bassi untananmi punci sapo sikambela- bela. Taek masae
mangkanna mantanan punci mekutanami Korong lako Kodo nakua,
"Ole, Kodo makakamiko puncimmu?" Nacimbak Kodo nakua "Takpa
kamai, aka kentaruk kellolo oi kutarakkengkei oi" . Nakua Korong,
"Lakembuamikao puncingku".

Masei lako saemi Kodo umpellambik i Korong nakua, "Maka-
kamiko puncimu mu le Korong?" Nacimbak Korong nakua, "Kembua-
mikao pincingku". lyato anna agzanmt Kodo lamatasakm: puncinna
Korong o, laomi napecuak, Naita iko matasak tonganmia. Tappa
nakalami Kodo anna andeasanni. Mangei naande saemi Korong
nakuamo, "Bennakkao pira le Kodo", Sapo taek napebengan, angga
napakaililu-ilu babang".

Lekba sule Korong makrio-rio nakua, "Purami bua punci panta-
nanku naande Kodo”. E, narangngi Karekak, nakuamo, "Benna tende
makno -rio ie e". Naita iko, e Korong ria makrio-rio. Mekutanami
Karekak nakua "Makakaroko lkO Korong ammu makrlo rio um-munduk
lalan?" Nacimbak Korong nakua, "Bassi untanankan punci Kodo, sapo
taek iva dadi puncinna anu kentaruk oi natarakengkei oi anna ku
kaduncuk manappa kao. Matasakki iko lomia naande mesa takmok kao
nabenngan anna kao-kao puangna. Iyamotok o anna rantangmo buaku
kupolalan makrio-rio ummunduk lalan".

Nakuamo Karekak lako Korong, "Kammakmoko, dakokpa anta
mane lao sola angkukelak i butona". Mengkalao tonganmi Korong
ussolaan Karekak lako tok puncinna Korong. Saei lako naitami
langngan ivaomia Kodo menge ummande punci. Langngan siami
Karekak undendei Kodo menge ummande puci. Kendektlangngan lolok
puci tappa ungkelakmi butona Kodo. Kummkkzrrtk Kodo dondon iyao
mai. Sabongiri mangkanna butona nakelak Karekak anna maknanamo
Untsrimaimi nana butona Kodo anna lao umbalukki. E, nakalli tau
mesa gandang. Uncumbuk-cumbukmi gandangna anna kua, "Moni
tonganmi gangangku alli nanana butoku".

Siaraiko nakuamo Korong lako Kodo, "Marru lamoni cu gan-
dangmu o kemurammei rokko uwai tallu bonginna". Napenawa-nawaanmi
Kodo anna mane kua umbai marru lamoni tonganria todak kedirammei
tallubongi rokko uwai. Lekba lao naramme rokko uwai. Tallu bongi
i mangkanng laomi naala anna mane cumbuk-cubukki. Naperangngi-
rangngi | zko anna bambak raiya. Kiarak Kodo ummulak lengan
Korong. Menciak Korong langngan loa anna rampo iyao lolok baranak.
Nabalak i polek Korong aka mangka umpurai punci taek nabengan
Korong anna Korong iya puangna punci.



20. TOIYOLONA ALO ANNA LOIYUMBU

Dengan adek toiyolo Alo anna Tambolong siala sakdokdoran.
Inde Tambolan e marru malel?e iya anna Alo. Pissan adek dipelele
dengann mesa baine masokan dio mesa tondok disanga Loiyumbu. Inde
Alo e dengan illalan penawanna morai laumpobainei. Sia nakuamo
lako sakdokdoranna di sanga Tambolang "Ole, Tambolang umbaraka
lamiala?" Nacimbak Tambolang nakua “Taekrakkao lakalao-lao, le".
Nakuamo Alo, "Lamupaindannipakka lalikmu, le?. Nac:mbal\ omi Tam-
bolang nakua, "Lama kakarta kemuindanni Umbaraka iko lamuolai,
le?” Nacimbak Alo nakua, "Lalaonak maksaleleo” Nakua omo Tam-
bolang, "Lakupaindannio lalikku sapo lakupakilalako iyolo, kananai
tonganri te lali

Mengkalao tonganmi adek Alo umpepacui tondokna Loiyumbu.
Lalco: lalan Alo sitammu mia Kadoaya. Tappa mekutana Kadoaya
nakua, "Umbara iko lamuola sakdokdoran?" Nacimbak Alo nakua,
“Lalaosiamokkao maksaleleo lengan, le. Sapo lamalarokoka kusun
sakdokdoran ?" Mebali adek Kadoaya nakua, ’Lamakakarla ' Nakuamo
Alo, "Laopoko umpasomboiannak kada Loiyumbu. le" Nakuamo adek
Kadoaya, "Taek makaka kemori siako. Sapo inde Kadoaya e dengan
toi penawanna morai laumpobaine Loiyumbu".

Mengkalao tonganmi adek Kadoaya umpellambxklk i sasaena
lako banuanna Loiyumbu. Saei lako tappa mekutanami Loiyumbu lako
Kadoaya nakua, "O, anna ikora ikole Kadoaya. Ammu maniannara iko
lembak?" Nacimbak Kadoaya nakua, "Sitonganna iya angku sae tek

e aka nasuanak sakdokdoran ta Alo. Nakuannak laopozo ungkutanai
Loiyumbu kumua ladenrika adek lalan mubenganni aka morai
larampe lako kalemu umpeang pendaposan”’. Nacimbak Loivumbu
nakua, "lllalan kabeasaan inang adak simekutana. Mekutanami adek
Loiyumbu lako Kadoaya nakua, "Umbara cu susi rupanna Alo, 0?"
Nacimbak adek Kadoaya nakua, "lta siamok te mai, susi maloto-
lotongku, susi sareka-rekaku, "Tappak nacimbak adek Loiyumbu
nakua, "Mokarak kao tok o aka taek susi rupangki. Tomaronak sapo
lakbipia katomaroanna."

Mangkai Kadoaya urangngi culakna Loiyumbu sulemi lao umpel-
lambik i Alo anna parampoanni kadanna Loiyumbu. lyato anna saemo
Kadoaya lako angginanna Alo, metawa-metawi ummitai. Kendek-
nillalan penawanna Alo kumua umbai makt,i‘in siq\ Loiyumbu untariina
kada napalandadanno Kadoaya. Ciramban iko nakuamo Kadoaya lako,
"Pamattanmoko penawanmu, aka ladi akaria aka takda iya masiang
nai’{a Loiyumbu. Nakua, "Moraina/l\c sapo lakbi sagali ria anna kao.”
Nakuapoleomo adek Kadoaya nakua, "Innang taek duakik naporai
Loiyumbu.”

Sanga marru masirikmi, marru makaderkmi Alo urrangngi
kadanna Loiyumbu naparampo Kadoaya tappa mengkalao siami untampe
tondokna. Takmo nakilalai umpasulean lalikna Tambolang pengin-
danna nacumang kamasirisanna. lyato anna saukmo ummunduk
lembang menciak rumicik-micik panikna narangngimi Loiyumbu
anna makpecuak sauk. Lekbai Alo mekutanami adek Loiyumbu
lako Kadoaya nakua, "Bennara to lekba sauk iyo rumicik-micik panikna
menciak susirupanna bandangan mariri engkokna?". Nacimbak ka-
doaya nakua, "Anna iyamo tende disanga Alo, i e. "Tappa taekmo
nabela untasang penawanna Loiyumbu, mengkalutak-lutak cumangik,
metamba-tamba susi to membacing aka makarorrong sule lako
Alo. Marru menassan Loiyumbu urrangngi culakna Kadoaya aka
sengak napokada sengak dukak rupanna alo naita. Iyamo disanga
napaﬁenana?c Kadoaya.

A
Pakpakenannamo te Kadoaya lako Loiyumbu e napolalan sae
Al = : . . "
lako temo susiliu to umbancing oninna Loiyumbu nakua, "Uk uuuuu
uk uuunuuy, uk uuuuuuuu, Saelako temi taektomo maklalik Tam- bolang

aka naindan Alo anna lalao umpellambikni Loiyumbu sapo taekmo
napasule anna lekbamo umpellei tondokna aka masirik, makaderek taek
natarima Loiyumbu pangngusillc‘anna.

